REZIME RADA

U ovom radu istraživana je mogućnost primjene otpadnog mulja nakon biološkog tretmana prečišćavanja gradskih otpadnih voda u procesu anaerobne digestije.

Za istraživanje korišten je mulj iz Postrojenja za prečišćavanje otadnih voda grada Srebrenika. Uzorci mulja za analizu su uzimani iz primarnog SBR reaktora (uzorak 1), sekundarnog SBR reaktora (uzorak 2) i koncentiranu mulj nakon taloženja (uzorak 3).

Karakterizacija fizičko – hemijskih i mikrobioloških osobina mulja je izvršena kroz određivanje sadržaja suhe materije (SS), pepela (SP), isparljivih čvrstih čestica (VSS), pH-vrijednosti, električnog konduktiviteta ((), ukupnog azota (N), amonijačnog azota (N – NH4+), sadržaja fosfora (P), hemijske potrošnje kisika (HPK), teških metala (Cd, Cu, Hg, Ni, Pb, Zn, Cr, Mo, As, Co, Al, Fe, Mn), sadržaja biorazgardljive organske materije i ukupnog broja koliformnih bakterija.

S obzirim na količinu otpadnog mulja koji nastaje na Postrojenju za prečišćavanje otpadnih voda grada Srebrenika, kao i na osnovu analiziranih parametara u mulju, mulj se može podvrgnuti procesu anarebne digestije s mogućnošću dobijanja 108 247,32 m3/g biolina, tj. 240 MWh električne nergije i 343 MWh toplinske energije.

Ključne riječi: otpadne vode, mulj, anaerobna digestija, inhibitori procesa, teški metali
